
				Na fraga de Monteverde hai un gran rebumbio.Todos os animais andan alporizados. Un importante partido de fútbol vaise xogar hoxe.

			

		

	
		
			[image: ]
		

		
			
				No lameiro, os xabarís adestran lanzando balóns a toda velocidade mentres son alentados entre berros e ouveos polo resto dos animais.

				Preto de alí, a pequena osa corre guiada polo balbordo.

				—Onde vas con tanta présa, pequena? –pregúntanlle os corvos.

				—Vou ao partido. Quero xogar no lameiro. Correr detrás do balón, como fan os xabarís.

				Os corvos escachan a rir.

				—Iso non é para ti, pequena. As osas non podedes xogar ao fútbol.

				—E logo por que? –pregúntalles estrañada.

				—Porque para xogar un partido hai que ser forte e valente coma un xabaril –contesta un dos corvos.

